
Uncategorized · 11:34 ໂມງ · ອ່ານ 83 ຄັ້ງ

ພາມາເບິ່ງສະຖານທີ່ຈັດງານ ບຸນຊ່ວງເຮືອປະເພນີ ທ່າວັດຈັນ ເມືອງ
ຈັນທະບູລີ, ນະຄອນຫຼວງວຽງຈັນ ປະຈຳ ປີ 2026

ພາບຈາກ: ຕັກກະແຕນ

ເຫດການ · 11:30 ໂມງ

ເມົາແລ້ວຂັບຕຳກຳແພງວັດບາດເຈັບ 1ຄົນເພດຊາຍ..
ມູນນິທິ ພົມມະເທບ ສະຫວັນນະເຂດ ລາຍງານວ່າ:

ຄືນວັນທີ 25 ຕຸລາ 2026 ເວລາປະມານ 23:37 ນາທີ
ເກີດອຸປະຕິເຫດລົດໃຫຍ່ ເສຍຫລັກຕຳກຳແພງວັດ ຢູ່ຂ້າງ
ວົງວຽນກອງ, ນະຄອນໄກສອນ, ແຂວງສະຫວັນະເຂດ. ພົບ
ຜູ້ບາດເຈັບ 1 ຄົນ ເພດຊາຍ ມີອາການມືນເມົາ. ໜ່ວຍກູ້ໄພ
ໄດ້ປະຖົມພະຍາບານເບື້ອງຕົ້ນໃຫ້ແລ້ວຜູ້ກ່ ຽວໄປໂຮງໝໍເອງ.

ອາການເບື້ອງຕົ້ນແມ່ນ: ກະທົບໃບຫນ້າ,ດັງແຕກ.ໜ້າ
ບວມ

ໃນສະບັບນີ້

2 ຂ່າວພາຍໃນ

3 ຂ່າວຕ່າງປະເທດ

11 ມະຫາສານ ມື້ນີ້ : ນ້ຳມັນ, ເງິນ, ຄຳ, ຫວຍ,
ອາກາດ

12 ແຈ້ງການ

13 ທ້າຍສະບັບ

ແຈ້ງການ
· 09:34
ໂມງ

ແຈ້ງການມອດໄຟ
ວັນທີ 28/10/2026
ອ່ານໜ້າ 12 ▸

ຂ່າວຕ່າງ
ປະເທດ

· 10:14
ໂມງ

ນ້ຳປ່າຖະລົ່ມປ່າຕອງ
ດິນຕົມ-ກ້ອນຫີນ
ທະລັກເຂົ້າຊຸມຊົນ...

ທີ່ອ່ານໜ້າ 3 ▸

ຂ່າວ
ພາຍໃນ

· 15:00
ໂມງ

ທ່ານ ນາງ ວຽງທອງ
ສີພັນດອນ ຮອງ
ປະທານປະເທດ ລົງ...
ອ່ານໜ້າ 2 ▸

ພື້ນທີ່ໂຄສະນາ
ໂຄສະນາ

44 × 25 ມມ · ຕິດຕໍ່ WhatsApp 020
5888 6182

ໃຫ້ແບຣນຂອງທ່ານ ຢູ່ໜ້າ 1 ທຸກເຊົ້າ WhatsApp 020 5888 6182

ໂຄສະນາ

ໂຄສະນາໃນ ມະຫາສານ ລາຍວັນ — ໜັງສືພິມ PDF ທີ່ຄົນລາວດາວໂຫຼດ ແລະ ຮັບທາງອີເມວ ທຸກເຊົ້າ

ຂ່າວພາຍໃນ · 15:00 ໂມງ · ອ່ານ 21 ຄັ້ງ

ທ່ານ ນາງ ວຽງທອງ ສີພັນດອນ ຮອງປະທານປະເທດ ລົງຕິດຕາມໂຄງການ
ສຳຄັນ ຢູ່ຄຳມ່ວນ ໂດຍເນັ້ນເລັ່ງລັດການກໍ່ສ້າງໃຫ້ສຳເລັດຕາມແຜນ

ວັນທີ 25 ຕຸລາ 2026, ທ່ານ ນາງ
ວຽງທອງ ສີພັນດອນ ຮອງປະທານປະເທດ
ພ້ອມຄະນະ ໄດ້ລົງຕິດຕາມຄວາມຄືບໜ້າ
ບັນດາໂຄງກ ານສຳຄັນຢູ່ແຂວງຄຳມ່ວນ
ເພື່ອຕິດຕາມຜົນການດຳເນີນງານ ແລະ
ເລັ່ງແກ້ໄຂບັນດາບັນຫາຄົງຄ້າງ ໂດຍມີ
ທ່ານ ໄຊຊະນະ ໂຄດພູທອນ ເລຂາພັກ
ແຂວງ, ປະທານສະພາປະຊາຊົນແຂວງ
ພ້ອມຄະນະນຳແຂວງ ແລະ ພາກສ່ວນ
ກ່ຽວຂ້ອງ ໃຫ້ການຕ້ອນຮັບ ແລະ ຮ່ວມ
ຕິດຕາມ.

ໂອກ າດນີ້ ,  ທ່ ານຮອງປະທານ
ປະ ເ ທດພ້ອມຄະນະ ໄດ້ລົ ງຕິດຕ າມ
ໂຄງການປັບປຸງ ແລະ ບູລະ ນະສວນອານຸ
ສາວະລີ ປະທານ ໄກສອນ ພົມວິຫານ ຢູ່
ບ້ານໂພນສະອາດ ເມືອງທ່າແຂກ ທີ່ໄດ້ຮັບ
ກ ານສະໜັບສະໜູນທຶນຈາກ  ບໍລິສັດ
ລາວຄາຍຢວນ ມູນຄ່າ 4 ຕື້ກີ ບ, ຮັບເໝົາ
ກໍ່ສ້າງໂດຍ ບໍລິສັດ TNNN ພັດທະນາ
ເສດຖະກິດ, ການຄ້າ ແລະ ການລົງທຶນ
ຈຳກັດຜູ້ດຽວ.  ປັດຈຸບັນ  ໂຄງກ ານມີ

ຄວ າມ ຄືບໜ້ າປະມ ານ  10%  ແ ລະ
ຄາດວ່າຈະສໍາເລັດໃນເດືອນເມສາ 2027.
ເພື່ອພັດທະນາເປັນສວນສາທາລະນະ
ທັນສະໄໝ , ເ ປັນບ່ອນພັກ ຜ່ອນຂອງ
ປະຊາຊົນ ແລະ ຈຸດດຶງດູດນັກທ່ອງທ່ຽວ
ພາຍໃນເມືອງທ່າແຂກ.

ຈາກ ນັ້ນ  ຄະນະໄດ້ລົ ງຕິດຕາມ
ໂຄງການກໍ່ສ້າງສາຍສົ່ງໄຟຟ້າ 230 kV
ແ ລະ ສະຖານີໄຟຟ້ າ  230/115  kV
ຂອງບໍລິສັດ  ( EDL-T)  ຢູ່ ບ້ ານນາຕຸ ງ
ເມືອງມະຫາໄຊ. ໃນນັ້ນ, ວຽກກໍ່ສ້າງສາຍ
ສົ່ງມີຄວາມຄືບໜ້າ 26,5% ແລະ ວຽກ
ກໍ່ສ້າງສະຖານີບັນລຸ 47,2%,. ໂຄງການ
ນີ້ມີຄວາມສຳຄັນຕໍ່ການສະໜອງໄຟຟ້າໃຫ້
ເຂດອຸດສາຫະກຳໃນພາກກາງ ແລະ ພາກ
ໃຕ້ ລວມທັງຊ່ວຍເສີມສ້າງຄວາມໝັ້ນຄົງ
ດ້ານພະລັງງານ. ພ້ອມນີ້, ຍັງໄດ້ຕິດຕາມ
ການກໍ່ສ້າງໂຮງຮຽນສາມັນຊົນເຜົ່າ ທີ່ພວມ
ດໍາເນີນການກໍ່ສ້າງ ໂຄງການດັ່ງກ່າວ ຕັ້ງຢູ່
ບ້ ານໂພນສະອາດ, ມີ ເ ນື້ອທີ່ທັ ງລວມ
37,268 ຕາແມັດ, ມີມູນຄ່າ 183,2 ຕື້

ດົງ. ໃນນັ້ນ, ປະກອບມີທຶນຊ່ວຍເຫລືອ
ຈາກລັດຖະບານ ສສ ຫວຽດນາມ ຈໍາ
ນວນ 179,7  ຕື້ດົງ ແລະ ທຶນສົມທົບ
ຈາກຝ່າຍ ລັດຖະບານ ສປປ ລາວ ຈໍາ
ນວນ 3,4  ຕື້ດົງ.  ຮັບເໝົາກໍ່ສ້ າງໂດຍ
ບໍລິສັດລົງທຶນການຄ້າ ພີເອັດຊີ ຈໍາກັດ,
ຄາດວ່າໂຄງການຈະສໍາເລັດກ່ອນວັນທີ 30
ສິງຫາ 2028. ສ່ວນໂຄງການປັບປຸງທາງ
ຫລວງແຫ່ງຊາດ ເລກ 12 ແຕ່ເມືອງທ່າ
ແຂກ ຫາດ່ານສາກົນນາເພົ້າ ມີຄວາມຍາວ
ລວມທາງຫລວງ ແລະ ທາງເວັ້ນເມືອງ
ປະມານ 147,5 ກິໂລແມັດ, ໃຊ້ທຶນກູ້
ຢືມດອກເບ້ຍຕ່ຳ ແລະ ທຶນຊ່ວຍເຫລືອລ້າ
ຈ າ ກ ອົ ງ ກ າ ນ  NEDA  ຂ ອ ງ
ລ າ ຊ ະ ອ າ ນ າ ຈັ ກ ໄ ທ  ລ ວ ມ ມູ ນ ຄ່ າ
1.833,747  ລ້ ານບາດ .  ໂຄງກ ານມີ
ກຳນົດກໍ່ສ້ າງ ແຕ່ວັນທີ  15  ກໍລະກົດ
2025 ຫາວັນທີ 14 ມັງກອນ 2028.
ປັດຈຸບັນ ຜົນກ ານກໍ່ສ້ າງສະເລ່ຍບັນລຸ
34,73% ທຽບໃສ່ແຜນການ 35,31%
ໂດຍຍັງຜະເຊີນບັນຫາທ້າທາຍປະກອບມີ

ລາຄານ້ຳມັນ ແລະ ວັດສະດຸກໍ່ສ້າງສູງຂຶ້ນ,
ຝົນຕົກໜັກ  ແລະ ລົດບັນທຸກນ້ຳໜັກ
ເກີນທີ່ສັນຈອນປະມານ 1.300-1.500
ຄັນຕໍ່ວັນ  ສົ່ ງຜົນຕໍ່ສະພາບທາງ ແ ລະ
ກະທົບຕໍ່ການກໍ່ສ້າງ.

ໃນໂອກາດນີ້, ທ່ານ ນາງ ວຽງທອງ
ສີພັນດອນ ໄດ້ຕີລາຄາສູງຕໍ່ຄວາມເອົາໃຈ
ໃສ່ໃນການປະຕິບັດງານຂອງບໍລິສັດ, ທັງ
ສະ ເ ໜີໃຫ້ກ ານນໍ າແ ຂວງຊ່ວຍຊຸກ ຍູ້
ປະສານງານຢ່າງກົມກຽວ, ລວມເຖິງການ
ຈໍາກັດ ຄຸ້ມຄອງນໍ້າໜັກ ໃນການຂົນສົ່ງ ບໍ່
ໃຫ້ສ້າງຄວາມເສຍຫາຍຕື່ມອີກ ຕໍ່ເສັ້ນທາງ
ເລກ 12 ທີ່ກຳ ລັງສ້ອມແປງກໍ່ສ້າງ ແລະ
ການອໍານວຍຄວາມສະດວກໃນດ້ານອື່ນໆ
ທີ່ຕິດພັນກັບຄວາມຮັບຜິດ ຊອບຂອງ
ອົງການຈັດຕັ້ງລັດ ເພື່ອເຮັດໃຫ້ໂຄງການ
ກໍ່ສ້າງເສັ້ນທາງດັ່ງກ່າວ ບັນລຸຜົນສໍາເລັດ
ຕາມຄາດໝາຍ.

ຂ່າວ: ມະນີວັນ

ຮັບ ມະຫາສານ ລາຍວັນ ທາງອີເມວ ຟຣີ

ຂ່າວພາຍໃນ · 13:14 ໂມງ · ອ່ານ 3 ຄັ້ງ

ປກສ ເມືອງແອດ ແຂວງຫົວພັນ ສຶກສາອົບຮົມໄວໜຸ່ມຂີ່ລົດກວນເມືອງ
ໃນວັນທີ 20 ຕຸລາ 2026 ຜ່ານມານີ້, ເຈົ້າໜ້າທີ່

ຕຳຫຼວດຈະລາຈອນ ປກສ ເມືອງແອດ ແຂວງຫົວພັນ ໄດ້
ກັກລົດຈັກທີ່ກຸ່ ມໄວລຸ້ນ, ເຍົາວະຊົນ ທີ່ມີພຶດຕິກຳຂັບຂີ່
ລົດດັດແປງສະພາບເຕັກນິກ (ລົດແຕ່ງ) ແລະ ສ້າງສຽງດັງ
ກວນເມືອງເຮັດສັງຄົມບໍ່ມີຄວາມສະຫງົບ ຈຳນວນ 04
ຄົນ ເຂົ້າມາສຶກສາອົບຮົມ ແລະ ກ່າວເຕືອນ ຢູ່ທີ່ກອງ
ບັນຊາການ ປກສ ເມືອງ,ຜ່ານການລົງເຄື່ອນໄຫວຕິດຕາມ
ແລະ ກວດກາ ຂອງເຈົ້າໜ້າທີ່ ພົບວ່າມີກຸ່ມໄວລຸ້ນຈຳນວນ

ໜຶ່ງ ໄດ້ນຳເອົາພາຫະນະ (ລົດຈັກ) ໄປດັດແປງສະພາບ
ເຕັກນິກ  ເປັນຕົ້ນແມ່ນ: ແຕ່ງທໍ່ຄວັນໃຫ້ມີສຽ ງດັງ,
ດັດແປງລໍ້ລົດ ແລະ ອື່ນໆ ພ້ອມທັງຂັບຂີ່ດ້ວຍຄວາມໄວ
ສ້າງຄວາມເດືອດຮ້ອນ ແລະ ສ່ຽງຕໍ່ການເກີດອຸປະຕິເຫດ
ຕາມທ້ອງຖະໜົນ; ໃນພິທີສຶກສາອົບຮົມ,

ເຈົ້າໜ້າທີ່ ປກສ ເມືອງແອດ ໄດ້ຊີ້ແຈງໃຫ້ກຸ່ມໄວ
ລຸ້ນດັ່ງກ່າວ ເຫັນໄດ້ເຖິງຜົນເສຍ ແລະ ໄພອັນຕະລາຍ
ຂອງການຂັບຂີ່ລົດດັດແປງສະພາບເຕັກນິກ , ພ້ອມທັງ

ອ ະ ທິ ບ າ ຍ ຂໍ້ ກຳ  ນົ ດ ກົ ດ ໝ າ ຍ  ແ ລ ະ
ລະບຽບກ ານຈະລາຈອນທາງບົກ  ໃຫ້
ເຂົາເຈົ້າຮັບຮູ້ ແລະ ເຂົ້າໃຈຢ່າງເລິກເຊິ່ງ;
ໂອກາດນີ້, ເຈົ້າໜ້າທີ່ ໄດ້ເຮັດບົດບັນທຶກ

ຮ່ວມກັບໄວລຸ້ນ ແລະ ເຊີນຜູ້ປົກຄອງ
(ພໍ່ແມ່)  ເຂົ້າມາຮັບຊາບ ເພື່ອຮ່ວມກັນ
ຕິດຕາມ, ສຶກສາອົບຮົມ ແລະ

ຕັກເຕືອນລູກຫຼານບໍ່ໃຫ້ປະພຶດຕົນ
ຄື ແ ນ ວ ນັ້ ນ ອີ ກ  ພ້ ອ ມ ດ ຽ ວ ກັ ນ ນັ້ ນ
ເຈົ້າໜ້າທີ່ກໍ່ ໄດ້ໃຫ້ປ່ຽນຖ່າຍອຸປະກອນທີ່
ດັດແປງ (ໂດຍສະເພາະທໍ່ຄວັນສຽງດັງ)

ອອກ ແລະ ປ່ຽນໃສ່ອຸປະກອນເດີມທີ່
ຖືກຕ້ອງຕາມມາດຕະຖານເຕັກນິກຂອງ
ໂຮງງານ.

ພາບ-ຂ່າວ ປກສ ເມືອງແອດ.

ຂ່າວຕ່າງປະເທດ

ຂ່າວຕ່າງປະເທດ · 10:14 ໂມງ · ອ່ານ 28 ຄັ້ງ

ນ້ຳປ່າຖະລົ່ມປ່າຕອງ ດິນຕົມ-ກ້ອນຫີນທະລັກເຂົ້າຊຸມຊົນ ຮຸນແຮງທີ່ສຸດໃນຮອບ
ເກືອບ 50 ປີ

ວັນທີ  26  ຕຸລ າ  2026  ເ ວລາ
ປະມ ານ  02:00  ໂມ ງ, ຝົນຕົກ ໜັກ
ຕໍ່ເນື່ອງເຮັດໃຫ້ເກີດນ້ຳປ່າໄຫຼຫຼາກຈາກ
ພື້ນທີ່ພູ ເ ຂົ າ ເ ຂົ້ າຖົ່ວມຊຸມຊົນປ່ າຕອງ,
ເມືອງກະທູ້, ແຂວງພູເກັດ (ປະເທດໄທ).

ກະແສນ້ຳທີ່ໄຫຼຊ່ຽວໄດ້ພັດພາດິນ
ໂຄນ, ກ້ອນຫີນຂະໜາດໃຫຍ່ ແລະ ເສດ

ວັດສະດຸລົງມາທັບຖົມຖະໜົນ ໂດຍສະ
ເພາະແມ່ນຊອຍນາໃນ 8, ວົງວຽນໄຂ່ມຸກ
ແລະ ຖະໜົນຜັງເມືອງສາຍ ກ.

ບ້ານເຮືອນ, ຮ້ານຄ້າ, ລົດໃຫຍ່
ແ ລະ  ລົ ດຈັກ ຫຼ າຍຄັ ນ ໄດ້ ຮັ ບຄວ າມ
ເສຍຫາຍ, ບາງເສັ້ນທາງຖືກດິນໂຄນປິດ

ທັບ ເຮັດໃຫ້ລົດຂະໜາດນ້ອຍບໍ່ສາມາດ
ສັນຈອນຜ່ານໄດ້.

ຊາວບ້ານບາງຄົນເຜີຍວ່າ ບໍ່ເຄີຍພົບ
ເຫັນນ້ຳປ່າທີ່ຮຸນແຮງແບບນີ້ມາກ່ອນ ແລະ
ປຽບທຽບວ່າເປັນເຫດການທີ່ໜັກໜ່ວງ
ທີ່ສຸດໃນຮອບເກືອບ 50 ປີ.

ໃນຊ່ວງເຊົ້ າ, ເຈົ້ າໜ້າທີ່ແຂວງພູ
ເກັດໄດ້ລະດົມກຳລັງ ແລະ ເຄື່ອງຈັກເຂົ້າ
ກວດສອບຄວາມເສຍຫາຍ ພ້ອມທັງເລັ່ງ
ເກັບກວາດດິນໂຄນ ແລະ ຟື້ນຟູເສັ້ນທາງ
ສັນຈອນໃຫ້ກັບຄືນສູ່ສະພາບປົກກະຕິ.

ພາບ: Phuket Hotnews

ຂ່າວຕ່າງປະເທດ · 18:31 ໂມງ · ອ່ານ 19 ຄັ້ງ

ຄິມ ຈອງອຶນ ເດີນທາງໄປຈີນ ຢ້ຽມຊົມຂົວຂ້າມຊາຍແດນຈີນ-ເກົາຫຼີເໜືອ
ທ່ານ ຄິມ ຈອງອຶນ ຜູ້ນຳສູງສຸດຂອງເກົາຫຼີເໜືອ ໄດ້

ເດີນທາງໄປເມືອງຕານຕົ່ງ ເມືອງຊາຍແດນຂອງຈີນ ໃນວັນທີ
24 ຕຸລາຜ່ານມາ ໂດຍທ່ານໄດ້ເດີນຂ້າມຂົວແຫ່ງໃໝ່ທີ່ຂ້າມ
ແມ່ນ້ຳຢາລູ ເຊື່ອມຕໍ່ຊາຍແດນລະຫວ່າງຈີນກັບເກົາຫຼີເໜືອ
ເຊິ່ງຫາກໍ່ເປີດໃຊ້ງານ. ການເຄື່ອນໄຫວຄັ້ງນີ້ຖືເປັນສັນຍານ
ເຊີງສັນຍະລັກ ທີ່ສະທ້ອນໃຫ້ເຫັນເຖິງຄວາມພະຍາຍາມ
ຂອງລັດຖະບານຈີນ ແລະ ເກົາຫຼີເໜືອ ໃນການຂະຫຍາຍ
ສາຍພົວພັນດ້ານການຄ້າລະຫວ່າງກັນ.

ສຳນັກຂ່າວຊິນຫົວຂອງຈີນລາຍງານວ່າ ທ່ານ ຄິມ
ເດີນທາງພ້ອມກັບທ່ານ ຫວັງ ຫູໜິງ ເຈົ້າໜ້າທີ່ລະດັບສູງ
ອັນດັບ 4 ຂອງຈີນ ເຊິ່ງໄດ້ຖ່າຍທອດຄຳທັກທາຍຈາກທ່ານ
ສີ ຈິ້ນຜິງ ປະທານປະເທດຈີນ ເຖິງຜູ້ນຳເກົາຫຼີເໜືອ.

ນອກຈາກນີ້ ຜູ້ນຳເກົາຫຼີເໜືອຍັງໄດ້ເຂົ້າຮ່ວມພິທີ

ລະນຶກ ເ ພື່ ອສະແ ດງຄວາມ ເ ຄົ າລົບຕໍ່
ທະຫານຂອງກ ອງທັບອ າສ າສະໝັກ
ປະຊາຊົນຈີນ  ( Chinese  People's
Volunteer Army)  ທີ່ ເ ສຍຊີວິດໃນ
ສົງຄາມເກົາຫຼີ.  ທ່ານຍັງໄດ້ເດີນທາງໄປ
ຢ້ຽມຊົມໂຮງງານຜະລິດລົດຍົນ ແລະ
ເຂົ້າຮ່ວມການປະຊຸມກັບທ່ານ ຫວັງ ຫູ
ໜິງ.

ຄາດວ່ າຂົວແ ຫ່ ງໃໝ່ນີ້ຈະຊ່ວຍ
ອຳນວຍຄວາມສະດວກໃນການຂົນສົ່ງ
ເຄື່ອງຈັກ ແລະ ອຸປະກອນຂະໜາດໃຫຍ່
ວັດຖຸດິບ ລວມເຖິງຜະລິດຕະພັນດ້ານ
ພະລັງງານ ທີ່ເກົ າຫຼີເໜືອຕ້ອງການສຳລັບ
ການພັດທະນາປະເທດ. ການເປີດໃຊ້ຂົວ
ຢ່າງເ ປັນທາງກ ານຈຶ່ ງຖື ເ ປັນສັນຍານທີ່
ສະທ້ອນວ່າ ສາຍພົວພັນລະຫວ່າງຈີນກັບ

ເກົາຫຼີເໜືອກຳລັງດີຂຶ້ນ ຫຼັງຈາກຜູ້ນຳຂອງ
ທັງສອງປະເທດໄດ້ຈັດກ ານປະຊຸມສຸດ
ຍອດຮ່ວມກັນເຖິງ 2 ຄັ້ງ ໃນໄລຍະ 13
ເດືອນຜ່ານມາ.

ການເດີນທາງໄປຈີນຄັ້ງຫຼ້າສຸດຂອງ
ທ່ ານ ຄິມ  ຈອງອຶນ  ທີ່ມີຂໍ້ມູນຢືນຢັນ
ແ ມ່ ນ ໃ ນ ເ ດື ອນກັ ນຍ າ  2025  ເ ພື່ ອ
ເຂົ້ າຮ່ວມພິທີສະຫຼອງຄົບຮອບ 80  ປີ

ແຫ່ງໄຊຊະນະ ທີ່ກຸ ງປັກກິ່ງ. ໃນໂອກາດ
ນັ້ນ ທ່ານໄດ້ພົບປະຫາລືສຸດຍອດກັບທ່ານ
ສີ ຈິ້ນຜິງ ປະທານປະເທດຈີນ. ຂະນະທີ່
ທ່ານ ສີ ຈິ້ນຜິງ ໄດ້ເດີນທາງໄປຢ້ຽມຢາມ
ເກົາຫຼີເໜືອຢ່າງເປັນທາງການໃນເດືອນ
ມິຖຸນາທີ່ຜ່ານມາ.

ມະຫາສານ ລາຍວັນ · ຂ່າວປະຈຳວັນຈັນ 26 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 4 / 13

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ

ຂ່າວຕ່າງປະເທດ · 14:17 ໂມງ · ອ່ານ 17 ຄັ້ງ

ບາຣັກ ໂອບາມາວິຈານລັດຖະບານທຣຳ ປະເດັນສົງຄາມອີຣ່ານ ແລະ ຄ່າຄອງຊີບສູງ ຂະນະທັງສອງພັກເລັ່ງຫາສຽງກ່ອນ
ເລືອກຕັ້ງກາງສະໄໝ

ບາຣັກ ໂອບາມາ ອະດີດປະທານາທິບໍດີສະຫະລັດ
ໄດ້ວິຈານລັດຖະບານທຣຳ ກ່ຽວກັບສົງຄາມອີຣ່ານ ແລະ
ລາຄາສິນຄ້າອຸປະໂພກບໍລິໂພກທີ່ສູງຂຶ້ນ ຂະນະທີ່ລົງພື້ນທີ່
ຫາສຽງຊ່ວຍພັກເດໂມແຄຣັດ ກ່ອນການເລືອກຕັ້ງກາງ
ສະໄໝຂອງສະຫະລັດ.

ທ່ານ ບາຣັກ ໂອບາມາ ກ່າວວ່າ ການເລືອກຕັ້ງກາງ
ສະໄໝຂອງສະຫະລັດ ເປັນ “ໂອກາດສຳຄັນຄັ້ງສຸດທ້າຍ”
ໃນການຢັບຢັ້ງການດຳເນີນງານຂອງລັດຖະບານທຣຳ

ບາຣັກ ໂອບາມາ ລົງພື້ນທີ່ຊ່ວຍພັກເດໂມແຄຣັດຫາ
ສຽງ ກ່ອນການເລືອກຕັ້ງກາງສະໄໝ ໂດຍກ່າວວິຈານ
ໂດນັລ ທຣຳ ຢ່າງຮຸນແຮງ ທັງໃນປະເດັນຄ່າຄອງຊີບ, ສົງ
ຄາມອີຣ່ານ ແລະໂຄສະນາຫາສຽງທີ່ກ າຍເປັນກະແສ
ວິພາກວິຈານ.

ສຳນັກຂ່າວຕ່າງປະເທດລາຍງານວ່າ ບາຣັກ  ໂອ
ບາມາ ອະດີດປະທານາທິບໍດີສະຫະລັດ ໄດ້ລົງພື້ນທີ່ລັດໂອ
ໄຮໂອ ແລະລັດມິຊິແກນ ໃນວັນເສົາທີ 24 ຕຸລາ 2026

ຜ່ານມາ ເພື່ອຊ່ວຍພັກ ເດໂມແຄຣັດຫາ
ສຽງ ສຳລັບການເລືອກຕັ້ງກາງສະໄໝ ທີ່
ຈະຈັດຂຶ້ນໃນວັນທີ 3  ພະຈິກນີ້  ເ ພື່ອ
ຕັດສິນວ່າພັກໃດຈະໄດ້ຄອງສຽງຂ້າງຫຼາຍ
ໃນສະພາຄອງເກຣສ.

ໃນລະຫວ່າງການປາໄສຫາສຽງ ໂອ
ບາມາໄດ້ວິຈ ານທຣຳຢ່ າງຮຸນແ ຮງ ທັ ງ
ປະເດັນຄ່າຄອງຊີບ ແລະ ລາຄາສິນຄ້າທີ່
ສູງຂຶ້ນ, ຜົນກະທົບຈາກສົງຄາມອີຣ່ານ,
ການປັບປຸງຕົກແຕ່ງທຳນຽບຂາວ ລວມ
ເ ຖິ ງກ າ ນ ທີ່ ພັ ກ ຣີ ພັ ບ ລິ ກັ ນ ເ ຜີ ຍ ແ ຜ່
ໂຄສະນາຫາສຽງໂຈມຕີປະເດັນໃນອະດີດ
ຂອງ ເອມີ ແອັກຕັນ ຜູ້ສະໝັກຈາກພັກ
ເດໂມແຄຣັດ ເພື່ອຊິງຕຳແໜ່ງຜູ້ວ່າການ
ລັດໂອໄຮໂອ.

ໂອບາມາກ່າວວ່າ: “ການເລືອກຕັ້ງ
ຄັ້ງນີ້ແມ່ນໂອກາດສຸດທ້າຍທີ່ດີທີ່ສຸດຂອງ
ພວກເຮົາ ໃນການຢັບຢັ້ງການດຳເນີນງານ
ທີ່ ຂ າ ດ ຄ ວ າມ ວິ ຈ າ ລ ະ ນ ະ ຍ ານ ຂ ອ ງ
ລັດຖະບານຊຸດນີ້.”

ອະດີດປະທານາທິບໍດີກ່ າວຕໍ່ວ່າ:
“ຫຼັງຈາກສອງປີທີ່ ເ ຕັມໄປດ້ວຍຄວາມ
ວຸ້ນວາຍ, ຄວາມໃຈຮ້າຍໂຫດຮ້າຍ, ການ
ສໍ້ ລ າ ດ ບັ ງ ຫຼ ວ ງ  ແ ລ ະ ຄ ວ າ ມ ບໍ່ ມີ
ປະສິດທິພາບ ໃນລະດັບທີ່ບໍ່ເຄີຍປາກົດ
ມາກ່ອນໃນຍຸກສະໄໝໃໝ່ ນີ້ຄືໂອກາດທີ່

ພວກທ່ານຈະໄດ້ກ່າວວ່າ ‘ພໍໄດ້ແລ້ວ, ມັນ
ຕ້ອງພໍຈັກເທື່ອ!’”

ໂອບາມາຍັງກ່າວວິຈານຕໍ່ວ່າ: “ຖ້າ
ທ່ານຄິດວ່າ ກ່ອນທີ່ ‘ຄົນທີ່ທ່ານກໍຮູ້ວ່າ
ແມ່ນໃຜ’ ໂດຍບໍ່ໄດ້ກ່ າວເຖິງຊື່ ຈະເຂົ້າມາ
ທຸກຢ່າງກໍແພງເກີນໄປແລ້ວ ແຕ່ຕອນນີ້
ທຸກຢ່າງກັບແພງຂຶ້ນກວ່າເກົ່າອີກ.” ຈາກ
ນັ້ນ ໂອບາມາຍັງໄດ້ກ່າວປະຊົດປະຊັນການ
ຕົກແຕ່ງທຳນຽບຂາວຂອງທຣຳ ໂດຍຖາມ
ວ່າ ກ ານໃຊ້ສີຄຳຈຳນວນຫຼາຍນັ້ນແມ່ນ
ຫຍັ ງ ແ ລະກ່ າວວ່ າ  ທຣຳໄດ້ຕົກ ແ ຕ່ ງ
ທຳນຽບຂາວຈົນເບິ່ງຄືກັ ບວ່າ ຊັດດຳ ຮຸສ
ເຊນ ອະດີດຜູ້ນຳອີຣັກ ມາເປີດຮ້ານຂາຍ
ຊີສເຄັກ Cheesecake Factory.

ນອກ ຈາກ ນີ້  ໂອບາມ າຍັ ງກ່ າວ
ວິຈານ ວິເວກ ຣາມາສະວາມີ ທີ່ເຜີຍແຜ່
ໂຄສະນາຊຶ່ງມີແມ່ຂອງ ເອມີ ແອັກຕັນ ຜູ້
ສະໝັກຊິງຕຳແໜ່ງຜູ້ວ່າການລັດໂອໄຮໂອ
ອອກມາກ່າວຕຳໜິລູກສາວວ່າເປັນຄົນ
ຕົວະຕົ້ມ. ແຕ່ໂຄສະນາດັ່ງກ່າວບໍ່ໄດ້ລະບຸ
ວ່າ ສາມີໃໝ່ຂອງແມ່ເຄີຍຖືກຕັ້ງຂໍ້ກ່ າວຫາ
ວ່າຂົ່ມຂືນແອັກຕັນໃນຕອນທີ່ນາງຍັງເປັນ
ເ ດັກ  ແລະທັງສອງຝ່ າຍກໍໄດ້ຕັດຂາດ
ຄວາມສຳພັນກັນມາເປັນເວລາດົນນານ
ແລ້ວ.

ກ ານເ ລືອກ ຕັ້ ງກ າງສະໄໝ ຂອງ
ສະຫະລັດແມ່ນຫຍັງ? ຄູ່ມືອະທິບາຍແບບ

ເຂົ້າໃຈງ່າຍ
ໃຜຈະເປັນຝ່ າຍຊະນະໃນກ ານ

ເລືອກຕັ້ງກາງສະໄໝ?
ທ່ານ ທຣຳ ໄດ້ໄປໃຊ້ສິດປ່ອນບັດທີ່

ເມືອງເວສປາມບີຊ ລັດຟລໍຣິດາ ໃນວັນ
ເສົາ ກ່ອນຈະເດີນທາງໄປສະແດງການ
ສະໜັບສະໜູນ  ໄມຄ໌  ຄອລລິນສ໌  ຜູ້
ສະໝັກຈາກພັກຣີພັບລິກັນ ທີ່ລັດຈໍເຈຍ.

ໃ ນວັ ນດຽ ວກັ ນ  ໂດນັ ລ  ທຣຳ
ປະທານາທິບໍດີສະຫະລັດ ກໍໄດ້ຂຶ້ນເວທີ
ປ າ ໄ ສ ຫ າ ສ ຽ ງທີ່ ລັ ດ ຈໍ ເ ຈ ຍ  ເ ພື່ ອ ຊູ
ນະໂຍບາຍດ້ານການເຂົ້າເມືອງ ແລະພາສີ
ສິນຄ້າ ພ້ອມທັງໃຫ້ຄຳໝັ້ນສັນຍາກ່ຽວກັບ
ມາດຕະການແຈກເງິນ ຖ້າພັກຣີພັບລິກັນ
ຊະນະການເລືອກຕັ້ງ.

ທຣຳກ່າວວ່າ “ພວກເຮົາກຳລັງຢູ່ໃນ
ຍຸກທອງຄຳຂອງອາເມລິກ າ” ພ້ອມທັງ
ຍອມຮັບວ່າ ລາຄານ້ຳມັນກຳລັງ “ສູງຂຶ້ນ
ຊົ່ວຄາວ” ແຕ່ກ່າວວ່າ “ປະເທດຂອງພວກ
ເຮົາກຳລັງເຂັ້ມແຂງຂຶ້ນເລື້ອຍໆ ແລະລາຄາ
ນ້ຳມັນຕາມປ້ຳກໍກຳ ລັງຈະຫຼຸດລົງ” ພ້ອມ
ກ່າວເສີມວ່າ “ພວກເຮົາກຳລັງເກັບລາຍ
ຮັບຈຳນວນມະຫາສານຈາກພາສີສິນຄ້າ”.

ທຣຳຢືນຢັນຄຳໝັ້ນສັນຍາອີກຄັ້ງວ່າ
ຈະຈ່າຍເງິນ 5,000 ໂດລາສະຫະລັດ ໃຫ້
ແກ່ຊາວອາເມລິກາທີ່ເປັນຜູ້ໃຫຍ່ທຸກຄົນ

ຖ້າພັກຣີພັບລິກັນສາມາດຄອງສຽງຂ້າງ
ຫຼາຍໃນທັງສອງສະພາ.

ນອກຈາກນີ້ ລາວຍັງກ່າວຫາພັກເດ
ໂມແຄຣັດວ່າ ຈະ “ປຸ້ນເອົາຊັບສິນຂອງ
ທ່ານ” ແລະ “ທຳລາຍຊາຍແດນຂອງທ່ານ
ຈົນສິ້ນຊາກ”. ທຣຳລະບຸວ່າ ພັກເດໂມແຄ
ຣັດພະຍາຍາມເປີດຮັບຜູ້ອົບພະຍົບຈາກ
ປະເທດທີ່ມີການກໍ່ການຮ້າຍຢ່າງແຜ່ຫຼາຍ
ພ້ອມທັງເລົ່ າຍ້ອນເຖິງກ ານປະຊຸມກັບ
ສະມາຊິກວຸດທິສະພາໃນຄັ້ງກ່ອນ.

ທຣຳກ່າວວ່າ: “ຂ້ອຍໄດ້ບອກພວກ
ເຂົາວ່າ ‘ເປັນຫຍັງພວກເຮົາຈຶ່ງຕ້ອງຮັບຄົນ
ຈາກປະເທດທີ່ບໍ່ມີປະສິດທິພາບເຫຼົ່ານັ້ນຢູ່
ສະ ເ ໝີ?  ເ ປັນຫຍັ ງຈຶ່ ງບໍ່ ຮັ ບຄົນຈາກ
ປະເທດຢ່າງເຊັ່ນ: ນໍເວ, ສະວີເດັນ ຫຼື
ເດນມາກແທນ?’”

ທຣຳຍັງຢືນຢັນວ່າ ລາວຈັດການກັບ
ສົງຄາມອີຣ່ານ “ໄດ້ຢ່າງມີປະສິດທິຜົນ”
ພ້ອມກ່າວເສີມວ່າ “ຂ້ອຍອາດຈະຕ້ອງ
ດຳເນີນການຂັ້ນເດັດຂາດເພື່ອຍຸດຕິສົງຄາມ
ຫຼື ບ າ ງທີພວກ ເ ຂົ າອ າດຈະຍອມ ເ ຮັດ
ຂໍ້ຕົກລົງ ແຕ່ຂ້ອຍກໍຍັງບໍ່ແນ່ໃຈ. ບໍ່ວ່າຈະ
ເປັນທາງໃດ ພວກເຮົາກໍເປັນຝ່າຍຊະນະ.”

ທີ່ມາ: BBC

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 11 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນຈັນ 26 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 5 / 13



6 ມະຫາສານ ລາຍວັນ ຂ່າວຕ່າງປະເທດ ວັນອັງຄານ 27 ຕຸລາ 2026 · ສະບັບທີ 008

ຂ່າວຕ່າງປະເທດ · 21:57 ໂມງ · ອ່ານ 12 ຄັ້ງ

ພົບປາອໍຟິຊຍັກຍາວເກືອບ 5 ແມັດ ເກີຍຕື້ນຢູ່ຊິລີ! ປຸກກະແສຄວາມເຊື່ອ ‘ປາວັນສິ້ນໂລກ’ ເປັນ
ລາງເຕືອນໄພ

ແຜ່ນດິນໄຫວnn ເ ມື່ອວັນທີ  20  ຕຸລາຜ່ ານມາ
ມີກ ານພົບປາອໍຟິຊ (Oarfish)  ຄວາມຍາວເກືອບ 5
ແ ມັດ  ເ ກີ ຍຕື້ ນຢູ່ ຫ າດຊ າຍ ເ ມືອ ງເ ມ ກິຍ ໂຍ ເ ນສ  (
Mejillones) ທາງພາກເໜືອຂອງປະເທດຊິລີ.

ເຫດການນີ້ໄດ້ກາຍເປັນປະເດັນທີ່ຖືກວິພາກວິຈານ
ໃນໂລກອອນລາຍ ເນື່ອງຈາກຕາມຕຳນານຂອງຍີ່ປຸ່ນ ປາ
ຊະນິດນີ້ຖືກເອີ້ນວ່າ ‘ປາວັນສິ້ນໂລກ ’ ແລະມີຄວາມເຊື່ອ
ວ່າເປັນລາງບອກເຫດເຕືອນໄພພິບັດ. ໃນປີນີ້ ຍັງມີລາຍງານ
ການພົບປາອໍຟິຊໃນອິນໂດເນເຊຍ ແລະເມັກຊິໂກ ກ່ອນຈະ
ເກີດແຜ່ນດິນໄຫວ ຫຼືພູໄຟລະເບີດຕາມມາໃນເວລາບໍ່ດົນ.

ແ ນວໃດກໍຕ າມ  ໃນທາງວິທະຍາສາດ ຍັ ງບໍ່ມີ
ຫຼັກຖານທີ່ຢືນຢັນຄວາມເຊື່ອດັ່ງກ່າວ. ຜົນງານວິໄຈຈາກ
ຍີ່ປຸ່ນທີ່ວິເຄາະຂໍ້ມູນການພົບປາທະເລເລິກ 336 ຄັ້ງ ແລະ

ນຳ ໄ ປ ປ ຽ ບ ທ ຽ ບ ກັ ບ ເ ຫ ດ ກ າ ນ
ແຜ່ນດິນໄຫວ 221  ຄັ້ ງ ບໍ່ພົບຄວາມ
ສຳພັນທີ່ມີນັຍສຳຄັນ.  ນັກວິໄຈລະບຸວ່າ
ຄວາມເຊື່ອນີ້ເປັນພຽງ ‘ຄວາມສຳພັນລວງ’

ເທົ່ານັ້ນ.nnສຳລັບປະເທດຊິລີ ຕັ້ງຢູ່ຕາມ
ແນວຮອຍຕໍ່ຂອງແຜ່ນເປືອກໂລກນາສກາ
(Nazca Plate)  ເຊິ່ງກຳລັງມຸດຕົວລົງ
ໃຕ້ແຜ່ນເປືອກໂລກອາເມຣິກາໃຕ້.

ດ້ວຍເຫດນີ້ ຊິລີຈຶ່ງເປັນປະເທດທີ່
ມີຄວາມສ່ຽງຕໍ່ແຜ່ນດິນໄຫວ ແລະພູໄຟ
ລະເບີດຢູ່ແລ້ວຕາມສະພາບທາງທໍລະນີ
ວິທະຍາ.

ທີ່ ມ າ :
https://www.dailymail.com/sc
16227881 /doomsday-fish-
chile.html

ຂ່າວຕ່າງປະເທດ · 12:00 ໂມງ · ອ່ານ 11 ຄັ້ງ

ເກີດເຫດໄຟໄໝ້ໂຮງງານແປຮູບອາຫານທະເລໃນສະຫະລັດ ສັ່ງອົບພະຍົບຜູ້ຄົນ ກັງວົນແອມໂມເນຍຮົ່ວໄຫຼ.
ໃນ ວັນອາທິດ ທີ 25 ຕຸລາ 2026 ເກີດເຫດໄຟ

ໄໝ້ໂຮງງານແປຮູບອາຫານທະເລຂອງບໍລິສັດ Pacific
Seafood ໃນເມືອງ ນິວພອດ Newport ລັດ ອໍເຣ
ກອນ Oregon ປະເທດສະຫະລັດ ສົ່ງຜົນໃຫ້ມີການປິດ
ພື້ນທີ່ເຂດ ເບພອດ Bayport ເຊິ່ງເປັນແຫຼ່ງທ່ອງທ່ຽວ
ຍອດນິຍົມເປັນການຊົ່ວຄາວ.

ເຈົ້ າໜ້າທີ່ດັບເພີງຈຳນວນຫຼາຍໄດ້ເຂົ້ າຄວບຄຸມ
ເຫດການ ແລະສາມາດປ້ອງກັນບໍ່ໃຫ້ແປວໄຟລຸກລາມໄປ

ຮອດຖັງແອມໂມເນຍໄດ້.  ແມ່ນແຕ່ໃນຕອນແລງວັນ
ອາທິດ ເຈົ້າໜ້າທີ່ຍັງຄົງພະຍາຍາມດັບໄຟທີ່ຍັງບໍ່ມອດ
ສະໜິດທັງໝົດ.

ໃນເບື້ອງຕົ້ນ ທາງການເມືອງ ນິວພອດ Newport
ໄດ້ປະກາດສັ່ງອົບພະຍົບປະຊາຊົນທີ່ຢູ່ໃນລັດສະໝີ 1
ໄມລ໌ ຫຼືປະມານ 1.6 ກິໂລແມັດ ອ້ອມໂຮງງານ ເນື່ອງ
ຈາກກັງວົນວ່າຄວັນຈາກເຫດໄຟໄໝ້ອາດມີສານແອມໂມ
ເນຍປົນເປື້ອນຢູ່.

ພາບ: ຣອຍເຕີ (Reuters)
ຕໍ່ມ າ ເຈົ້ າໜ້າທີ່ໄດ້ຫຼຸດຂະໜາດ

ເຂດອົບພະຍົບລົງ ເຫຼືອພຽງບໍ່ກີ່ ຊ່ວງຕຶກ
ອ້ອມໂຮງງານ ຫຼັງຈາກກວດສອບແລ້ວພົບ
ວ່າ ຖັງແອມໂມເນຍຍັງຢູ່ໃນສະພາບໝັ້ນ
ຄົງ.

ເມືອງນິວພອດ Newport ຕັ້ງຢູ່
ຫ່າງຈາກເມືອງພອດແລນ Portland ໄປ
ທາງທິດຕາເວັນຕົກສຽງໃຕ້ປະມານ 132
ໄມ ລ໌  ຫຼື  212  ກິ ໂ ລ ແ ມັ ດ  ແ ລ ະ ມີ
ປະຊາກອນປະມານ 10,000 ຄົນ. ພື້ນທີ່
ແຄມອ່າວຂອງເມືອງເປັນແຫຼ່ງທ່ອງທ່ຽວ

ຍອດນິຍົມ ມີທັງຮ້ານອາຫານ, ຮ້ານຄ້າ
ແລະກິດຈະກຳທ່ອງທ່ຽວທາງເຮືອ.

ທ່ານຈອນ ຟູລເລີ John Fuller
ເຈົ້າໜ້າທີ່ປະຊາສຳພັນຂອງເມືອງນິວພອດ
Newport ເປີດເຜີຍວ່າ ໃນຂະນະນີ້ຍັງບໍ່
ຊາບສາເຫດຂອງເຫດໄຟໄໝ້. ໃນເວລາ

ເກີດເຫດ ມີຄົນຢູ່ພາຍໃນອາຄານປະມານ
30-40 ຄົນ.

ທີ່ມາ: AP

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ຂ່າວຕ່າງປະເທດ · 16:50 ໂມງ · ອ່ານ 9 ຄັ້ງ

ສປ ຈີນເປີດກອງປະຊຸມໃຫຍ່ຄະນະກຳມະການກາງພັກຄອມມູນິດ ຄັ້ງທີ 5 ຢ່າງເປັນທາງການໃນ
ກຸງປັກກິ່ງ

ກ ອ ງປະຊຸມ ໃ ຫຍ່ ຄ ະນະກຳມ ະກ ານກ າ ງພັ ກ
ຄອມມູນິດຈີນ ຄັ້ງທີ 5 ໄດ້ເປີດຂຶ້ນຢ່າງເປັນທາງການໃນກຸງ
ປັກກິ່ງ ໂດຍກຳນົດຈັດຂຶ້ນເປັນເວລາ 4  ວັນ ຄື ວັນທີ
26-29 ຕຸລາ. ການປະຊຸມຄັ້ງນີ້ກຳ ລັງໄດ້ຮັບຄວາມສົນໃຈ
ຈາກທົ່ວໂລກ ວ່າ ທ່ານ ສີ ຈິ້ນຜິງ ຈະໃຊ້ເວທີນີ້ເພື່ອຜັກດັນ
ນະໂຍບາຍປາບປາມການສໍ້ລາດບັງຫຼວງ ແລະເຂັ້ມງວດຕໍ່
ການຍຶດໝັ້ນໃນອຸດົມການຂອງພັກ ເພື່ອເສີມສ້າງອຳນາດ
ການນຳ ແລະວາງຮາກຖານການບໍລິຫານປະເທດ ກ່ອນການ
ຈັດວາງບຸກຄະລາກອນຜູ້ນຳຊຸດໃໝ່ໃນປີ 2027.

ພັກຄອມມູນິດຈີນໄດ້ເລີ່ມການປະຊຸມໃຫຍ່ຄະນະ
ກຳມະການກາງ ຊຸດທີ 20 ຄັ້ງທີ 5 ໃນກຸງປັກກິ່ງແລ້ວໃນ
ມື້ນີ້ (26 ຕຸລາ) ໂດຍຈະດຳເນີນໄປເປັນເວລາ 4 ວັນ ຈົນ
ເຖິງວັນພະຫັດທີ 29 ຕຸລາ.  ມີກຳມະການກາງປະມານ

300 ຄົນເຂົ້າຮ່ວມ ເພື່ອພິຈາລະນາແນວ
ທາ ງສຳຄັ ນທີ່ ຈ ະກຳນົ ດທິ ດທ າ ງກ ານ
ບໍລິຫານພັກໃນລະຍະຕໍ່ໄປ.

ທ່ານ ສີ ຈິ້ນຜິງ ເລຂາທິການໃຫຍ່
ຄະນະກຳມະການກາງພັກຄອມມູນິດຈີນ

ເປັນຜູ້ລາຍງານຜົນການດຳເນີນງານຂອງ
ກົມການເມືອງພັກ  ພ້ອມທັງຊີ້ແຈງຮ່າງ
ມະຕິກ່ຽວກັບປະເດັນສຳຄັນໃນການຍົກ
ລະດັບການກຳກັບດູແລພັກຢ່າງເຂັ້ມງວດ
ແລະຕໍ່ເນື່ອງ.

ສຳນັກຂ່າວຊິນຫົວຂອງທາງການຈີນ
ໄດ້ລະບຸວ່າ ຮ່າງມະຕິດັ່ງກ່າວຄອບຄຸມທັງ
ການສະຫຼຸບຜົນງານ ແລະບົດຮຽນຈາກ
ການກຳກັບດູແລພັກໃນຍຸກໃໝ່, ກ ານ
ປະເມີນສະຖານະການ ແລະ ສິ່ງທ້າທາຍ

ໃນການເສີມສ້າງຄວາມເຂັ້ມແຂງໃຫ້ແກ່
ພັ ກ  ຕ ະ ຫຼ ອ ດ ຈົ ນ ກ າ ນ ກຳ ນົ ດ ແ ຜ ນ
ຍຸດທະສາດສຳລັບກ ານດຳເ ນີນງານໃນ
ໄລຍະຕໍ່ໄປ.

ທີ່ມາ: China Daily

ຂ່າວຕ່າງປະເທດ · 14:38 ໂມງ · ອ່ານ 9 ຄັ້ງ

ລາຄານ້ຳມັນໂລກປັບຕົວຫຼຸດລົງ ຫຼັງຂຶ້ນໃກ້ລະດັບສູງສຸດໃນຮອບ 6 ເດືອນ
ລາຄານ້ຳມັນໂລກປັບຕົວຫຼຸດລົງໃນວັນຈັນ ຫຼັງຈາກ

ພຸ່ງຂຶ້ນໃກ້ລະດັບສູງສຸດໃນຮອບເກືອບ 6 ເດືອນ ໃນຊ່ວງ
ທ້າຍອາທິດຜ່ານມາ ເຖິງແມ່ນວ່າກຸ່ມຮູຕີຍັງຄົງໂຈມຕີຊາ
ອຸດິອາຣະເບຍຢ່າງຕໍ່ເນື່ອງ ເຮັດໃຫ້ເກີດຄວາມກັງວົນຕໍ່
ການສະໜອງພະລັງງານຂອງໂລກ

ລາຄານ້ຳມັນໂລກປັບຕົວຫຼຸດລົງໃນວັນຈັນທີ 26
ຕຸລາ ຫຼັງຈາກພຸ່ງຂຶ້ນໃກ້ລະດັບສູງສຸດໃນຮອບເກືອບ 6
ເດືອນ ໃນຊ່ວງທ້າຍອາທິດກ່ອນໜ້ານີ້. ແນວໃດກໍຕາມ

ຄວາມກັງວົນກ່ຽວກັບກ ານສະໜອງນ້ຳມັນຍັງຄົງມີຢູ່
ຫຼັງຈາກກຸ່ມຮູຕີເດີນໜ້າໂຈມຕີຊາອຸດິອາຣະເບຍ ເຊິ່ງເປັນ
ໜຶ່ງໃນປະເທດຜູ້ສົ່ງອອກນ້ຳມັນລາຍໃຫຍ່ຂອງໂລກ

ຂໍ້ ມູ ນ ໃ ນ ເ ວ ລ າ  00:18  ໂ ມ ງ  ຕ າ ມ ເ ວ ລ າ
ມາດຕະຖານກຣີນິດ (GMT) ລາຄາສັນຍານ້ຳມັນດິບເວສ
ເທັກຊັສ (WTI) ຂອງສະຫະລັດ ຫຼຸດລົງ 1.60 ໂດລາ
ຫຼື 1.55% ມາຢູ່ທີ່ 101.67 ໂດລາຕໍ່ບາເຣວ ຂະນະທີ່
ລາຄານ້ຳມັນດິບເບຣນ (Brent) ຫຼຸດລົງ 1.56 ໂດລາ ຫຼື

1.34% ມາຢູ່ທີ່  115.16  ໂດລາຕໍ່ບາ
ເຣວ

ກ່ອນໜ້ານີ້  ລາຄານ້ຳມັນໄດ້ປິດ
ຕະຫຼາດໃນວັນສຸກໂດຍເພີ່ມຂຶ້ນເກືອບ 3
ໂດລາຕໍ່ບາເຣວ ຫຼັງຈາກກຸ່ມຮູຕີໂຈມຕີ
ເປົ້າໝາຍຫຼາຍແຫ່ງໃນຊາອຸດິອາຣະເບຍ
ສົ່ງຜົນໃຫ້ຕະຫຼາດກັງວົນວ່າຄວາມຂັດແຍ່ງ
ອາດສົ່ງຜົນກະທົບຕໍ່ການຈັດຫາພະລັງງານ.

ຕະຫຼອດອາທິດຜ່ານມາ ລາຄານ້ຳມັນເບຣນ
ເ ພີ່ ມ ຂຶ້ ນ  6%  ສ່ ວ ນ ນ້ຳ ມັ ນ  WTI
ເພີ່ມຂຶ້ນ 2.3%

ສະຖານະການຍັງຄົງຕຶງຄຽດຕໍ່ເນື່ອງ
ໃນຊ່ວງທ້າຍອາທິດຜ່ານມາ ໂດຍກຸ່ມຮູຕີ
ລະບຸວ່າ ໄດ້ໂຈມຕີສະໜາມບິນ ແລະ
ສະຖານປະກອບການດ້ານນ້ຳມັນຂອງຊາ
ອຸ ດິ ອ າຣະ ເ ບຍໃ ນວັນ ເ ສົ າ  ຂ ະນະທີ່

ທາງການຊາອຸດິອາຣະເບຍເປີດເຜີຍໃນວັນ
ອາທິດວ່າ ສາມາດສະກັດກັ້ນຂີປະນາວຸດ
ແລະ ໂດຣນໄດ້ເພີ່ມເຕີມ

ຫຼ້າສຸດ ຊາອຸດິອາຣະເບຍໄດ້ກັບມາ
ເປີດດຳເນີນງານບາງສ່ວນທີ່ສະໜາມບິນ
ຫຼັກໃນວັນອາທິດ ຫຼັງຈາກໄດ້ຮັບຄວາມ
ເສຍຫາຍຈາກການໂຈມຕີລະລອກກ່ອນ
ໜ້ານີ້. ແນວໃດກໍຕາມ ກຸ່ມຮູຕີປະກາດວ່າ

ຈະຍັງຄົງແນເປົ້າໂຈມຕີສະໜາມບິນດັ່ງ
ກ່າວຕໍ່ໄປ ເຮັດໃຫ້ຕະຫຼາດຍັງຕ້ອງຈັບຕາ
ຄວາມສ່ຽງຕໍ່ກ ານສະໜອງນ້ຳມັນ ແລະ
ພະລັງງານໃນໄລຍະຕໍ່ໄປ

ທີ່ມາ: Channel News Asia

ຮັບ ມະຫາສານ ລາຍວັນ ທາງອີເມວ ຟຣີ

ພາຍຸໂບເອໂລ ແລະ ອອສເຕນ ພັດຖະຫຼົ່ມເອີຣົບ ເຮັດໃຫ້ມີຜູ້ເສຍຊີວິດ 1 ຄົນ, ໄຟຟ້າດັບກວ່າ 150,000 ຄົວເຮືອນ, ຖ້ຽວບິນ
ແລະ ເຄືອຂ່າຍໂທລະສັບ.

ພາຍຸຮຸນແຮງໄດ້ພັດເຂົ້ າຖະຫຼົ່ມພາກ ເໜືອຂອງ
ເອີຣົບ ໃນວັນອາທິດທີ 25 ຕຸລາ ຕາມເວລາທ້ອງຖິ່ນ ສົ່ງ
ຜົນໃຫ້ມີຜູ້ ເ ສຍຊີວິດຢ່າງໜ້ອຍ 1  ຄົນ, ມີຫຼາຍກວ່າ
150,000 ຄົວເຮືອນບໍ່ມີໄຟຟ້າໃຊ້ ພ້ອມທັງເກີດຄວາມ
ປັ່ນປ່ວນໃນການເດີນທາງ ແລະ ເຄືອຂ່າຍໂທລະສັບ.
ພາຍຸໂບເອໂລ ແລະ ພາຍຸອອສເຕນ ໄດ້ພັດເຂົ້າຖະຫຼົ່ມພື້ນ
ທີ່ຕ່າງໆ ຫ່າງກັນບໍ່ເຖິງ 24 ຊົ່ວໂມງ.

ມີລາຍງານວ່າ ຊາຍຄົນໜຶ່ງເສຍຊີວິດໃນເຂດທາງ
ຕາເວັນຕົກສຽງໃຕ້ຂອງສະກັອດແລນ ຫຼັງຈາກຖືກຕົ້ນໄມ້
ຫັກລົ້ມທັບ. ຂະນະທີ່ເມືອງລີລ ທາງພາກເໜືອຂອງຝຣັ່ງ
ມີນັກແລ່ນຄົນໜຶ່ງໄດ້ຮັບບາດເຈັບເລັກນ້ອຍ ຈາກຕົ້ນໄມ້
ທີ່ຖືກລົມພັດຫັກລົ້ມໃກ້ຈຸດເລີ່ມຕົ້ນການແຂ່ງຂັນແລ່ນ
ມາຣາທອນ ເຊິ່ງຈັດຂຶ້ນເປັນຄັ້ງທຳອິດໃນຮອບ 31 ປີ.

ໜ່ວຍງານທີ່ກ່ ຽວຂ້ອງລາຍງານວ່າ ພາຍໃນໄລຍະ
ເວລາ 24 ຊົ່ວໂມງ ມີຄົວເຮືອນໃນສະຫະລາຊະອານາຈັກ

ຫຼາຍກວ່າ 82,000 ຄົວເຮືອນ, ໃນຝຣັ່ງ
ເກືອບ 60,000  ຄົວເຮືອນ ແລະ ໃນ
ເ ຢຍລະມັນຢ່ າ ງໜ້ອຍ 10,000  ຄົວ
ເຮືອນ ໄດ້ຮັບຜົນກະທົບຈາກໄຟຟ້າດັບ.
ຂະນະດຽວກັນ  ສະມ າຄົມ ເ ຄືອຂ່ າຍ
ພະລັງງານຂອງສະຫະລາຊະອານາຈັກລະບຸ
ວ່າ ມີຄົວເຮືອນຫຼາຍກວ່າ 400,000 ຄົວ
ເຮືອນ ທີ່ເຄີຍປະສົບບັນຫາໄຟຟ້າດັບໃນ
ຊ່ວງທີ່ພາຍຸພັດຜ່ານ.

ໃນເຂດອາກິວ ແລະ ບິວຕ໌ ທາງ
ຕາເວັນຕົກຂອງສະກັອດແລນ ມີກ ານ
ວັດແທກຄວາມໄວລົມໄດ້ສູງເຖິງ 135
ກິ ໂລແ ມັດຕໍ່ ຊົ່ ວ ໂມ ງ.  ຕົ້ ນ ໄມ້  ແ ລະ
ສາຍໄຟຟ້າທີ່ຫັກລົ້ມໄດ້ກີດຂວາງຖະໜົນ
ຫົນທາງ ແລະ ເສັ້ນທາງລົດໄຟໃນຫຼາຍ
ພື້ນທີ່ຂອງສະກັອດແລນ ແລະ ພາກເໜືອ
ຂອງອັງກິດ. ຂະນະທີ່ທາງການໄດ້ອອກຄຳ
ເຕືອນຄວາມສ່ຽງນ້ຳຖ້ວມໃນບາງພື້ນທີ່
ຂອງສະກັອດແລນ ແລະ ອັງກິດ.

ໄຟຟ້າດັບກະທົບໂຮງໝໍ-ສັນຍານ
ໂທລະສັບມືຖື

ບໍລິສັດພະລັງງານ Enedis ຂອງ
ຝຣັ່ງ ລະບຸວ່າ ໃນຊ່ວງທີ່ພາຍຸອອສເຕນ

ຮຸນແຮງທີ່ສຸດໃນວັນເສົາ ມີຄົວເຮືອນ
ປະມານ 288,000 ຄົວເຮືອນບໍ່ມີໄຟຟ້າ
ໃຊ້. ເຖິງວ່າສະຖານະການຈະເລີ່ມຄີ່ຄາຍ
ລົງ ແຕ່ໃນຕອນທ່ຽງວັນອາທິດ ຍັງມີຄົວ
ເຮືອນປະມານ 59,000 ຄົວເຮືອນທີ່ບໍ່ມີ
ໄຟຟ້າໃຊ້ ໂດຍສ່ວນໃຫຍ່ຢູ່ໃນແຄວ້ນ
ນອກມັງດີ ແລະ ບຣິຕານຍ໌. ບໍລິສັດໄດ້
ລະດົມຊ່າງເຕັກນິກ ແລະ ຜູ້ຮັບເໝົາຫຼາຍ
ກວ່າ 2,600  ຄົນ ເພື່ອເລັ່ ງສ້ອມແປງ
ລະບົບໄຟຟ້າ.

ສ່ວນໃນເຢຍລະມັນ ພາຍຸເຮັດໃຫ້
ຄົວເຮືອນປະມານ 10,000 ຄົວເຮືອນ
ໃນເມືອງໄຟຣບວກອິມໄບຣສ໌ເກົາ ແລະ
ພື້ນທີ່ໃກ້ຄຽງທາງຕາເວັນຕົກສຽງໃຕ້ ບໍ່ມີ
ໄຟຟ້າໃຊ້ໃນວັນອາທິດ. ສົ່ງຜົນໃຫ້ໂຮງໝໍ
ຫຼັກຂອງເມືອງຕ້ອງຈຳກັດການໃຫ້ບໍລິການ
ໂດຍຮັບສະເພາະຜູ້ປ່ວຍສຸກ ເສີນ ເນື່ອງ
ຈ າກ ໄຟຟ້ າດັບຍັ ງກ ະທົບຕໍ່ ເ ຄື ອຂ່ າຍ
ໂທລະສັບມືຖືອີກດ້ວຍ.

ນອກຈາກນີ້ ໃນວັນເສົາທີ່ຜ່ານມາ
ມີຜູ້ໄດ້ຮັບບາດເຈັບສາຫັດ 2 ຄົນ ຈາກ
ໂຄງນັ່ງຮ້ານທີ່ຖືກລົມພັດຈົນພັງຖະຫຼົ່ມ
ໃນລະຫວ່າງງານຕະຫຼາດລະດູໃບໄມ້ຫຼົ່ນ

ທີ່ເມືອງນາສເຕັດເທັນ. ຂະນະທີ່ສຳນັກ
ງານອຸຕຸນິຍົມ ເຢຍລະມັນຄາດກ ານວ່າ
ຊາຍຝັ່ງທາງພາກເໜືອຂອງປະເທດຈະຍັງ
ຄົງປະເຊີນກັບລົມແຮງຕໍ່ເນື່ອງ ໂດຍຄວາມ
ໄວລົມອາດສູງເຖິງ 100  ກິໂລແມັດຕໍ່
ຊົ່ວໂມງ.

ຖ້ ຽ ວ ບິ ນ ຫຼ າ ຍ ຮ້ ອ ຍ ຖ້ ຽ ວ ຖື ກ
ຍົກເລີກ-ປ່ຽນເສັ້ນທາງ

ຜົ ນ ກ ະ ທົ ບ ຈ າ ກ ພ າ ຍຸ ຍັ ງ ແ ຜ່
ຂະຫຍາຍໄປເຖິງເນເທີແລນ ແລະ ແບນ
ຊິກ . ໃນກຸງບຣຸກແຊນ ມີຜູ້ໄດ້ຮັບບາດ
ເຈັບ 4 ຄົນ ຈາກເຫດຕົ້ນໄມ້ລົ້ມໃນວັນ
ເສົາ. ຂະນະດຽວກັນ ຖ້ຽວບິນຫຼາຍຮ້ອຍ
ຖ້ຽວທົ່ວພາກພື້ນເອີຣົບເໜືອຖືກຍົກເລີກ
ຫຼື ປ່ຽນເສັ້ນທາງບິນ.

ສະໜາມບິນສະຄິບໂຮລ ໃນກຸງອຳ
ສະເຕີດຳ ເຊິ່ງເປັນໜຶ່ງໃນສູນກາງການບິນ
ທີ່ສຳຄັນທີ່ສຸດຂອງເອີຣົບ ຈຳເປັນຕ້ອງຍົກ
ເລີກຖ້ຽວບິນຫຼາຍສິບຖ້ຽວໃນວັນອາທິດ.
ສຳນັກຂ່າວ AFP ກວດສອບຂໍ້ມູນຈາກ
ເວັບໄຊຂອງສະໜາມບິນ ແລະ ພົບວ່າ ມີ
ຖ້ຽວບິນຖືກຍົກເລີກປະມານ 90 ຖ້ຽວ
ໂດຍສ່ວນໃຫຍ່ແມ່ນຖ້ຽວບິນໄປຍັງເມືອງ

ຕ່າງໆໃນເອີຣົບ ເຊັ່ນ ປາຣີ, ກຸງໂຣມ ແລະ
ດັບລິນ. ນອກນັ້ນ ຍັງມີຖ້ຽວບິນຂາເຂົ້າ
ຖືກຍົກ ເລີກອີກຫຼາຍສິບຖ້ຽວ.  ສ່ວນ
ຖ້ຽວບິນໃນເຂດພາກ ເໜືອຂອງອັງກິດ
ແລະ ສະກັອດແລນ ກໍໄດ້ຮັບຜົນກະທົບ
ເຊັ່ນກັນ.

ຂະນະດຽວກັນ ຊິ້ນສ່ວນຂອງທ່າ
ເຮືອໄບຣຕັນ ບໍລິເວນຊາຍຝັ່ງທາງພາກໃຕ້
ຂອງອັງກິດ ເຊິ່ງບໍ່ໄດ້ໃຊ້ງານມາຕັ້ງແຕ່ເກີດ
ເຫດໄຟໄໝ້ໃນປີ 2003 ໄດ້ຖືກລົມພາຍຸ
ອອສເຕນພັດຈົນພັງເສຍຫາຍໃນວັນສຸກທີ່
ຜ່ານມາ.

ຜູ້ ຊ່ ຽ ວ ຊ ານ ເ ຕື ອ ນ ວ່ າ  ເ ອີ ຣົ ບ
ອ າດຈະປະ ເ ຊີນກັບສະພາບອ າກ າດ
ຮຸນແຮງສຸດຂີດຫຼາຍຂຶ້ນ ເນື່ອງຈາກພາວະ
ໂລກຮ້ອນ. ພາຍຸຄັ້ງນີ້ຖືເປັນໜຶ່ງໃນກຸ່ມ
ພາຍຸລະດູໃບໄມ້ຫຼົ່ນຂະໜາດໃຫຍ່ລະ
ລອກທຳອິດໆຂອງປີນີ້ ທີ່ສົ່ງຜົນກະທົບໃນ
ວົງກວ້າງຕໍ່ຫຼາຍປະເທດໃນເອີຣົບ.

ທີ່ມາ: channelnewsasia

ຂ່າວຕ່າງປະເທດ · 10:53 ໂມງ · ອ່ານ 4 ຄັ້ງ

“ນິກກີ ມິນາຈ” ປະກາດສະໜັບສະໜູນ ທຣຳ ຢູ່ເທິງເວທີຫາສຽງໃນລັດມິຊິແກນ
"ນິກ ກີ  ມິນ າຈ"  ແ ຣັບ ເ ປີສ າວຊື່ດັ ງ ປະກ າດ

ສະໜັບສະໜູນ ໂດນັລ ທຣຳ ແລະ ພັກຣີພັບບລີກັນ ໃນ
ລະຫວ່າງການຊຸມນຸມຫາສຽງທີ່ລັດມິຊິແກນ ໃນຂະນະທີ່
ທຣຳ ໂຈມຕີຜູ້ສະໝັກ  ສວ.  ເ ດໂມແຄຣັດ ພາດພິງ
ອິດສະລາມ-ໂຍງໃສ່ກຸ່ມຫົວຮຸນແຮງຈັດ.

ວັນທີ 26 ຕຸລາ 2026 ສຳນັກຂ່າວຕ່າງປະເທດ
ລາຍງານວ່າ ນິກກີ ມິນาຈ ແຣັບເປີສາວຊື່ດັງ ປະກາດ
ສະໜັບສະໜູນ ໂດນັລ ທຣຳ ປະທານາທິບໍດີສະຫະລັດ

ແລະ ພັກຣີພັບບລີກັນ ໃນລະຫວ່າງການຊຸມນຸມຫາສຽງທີ່
ເມືອງພອດຮູຣອນ (Port Huron) ລັດມິຊ ิແກນ ເມື່ອ
ວັນອາທິດທີ່ຜ່ານມາ.

ໂດຍໃນລະຫວ່າງການຫາສຽງ ທຣຳ ຍັງຄົງໂຈມຕີ
ທ່ານ ອັບດຸນ ເອລ-ຊາເອດ (Abdul El-Sayed) ຜູ້
ສະໝັກສະມາຊິກວຸທິສະພາຈາກພັກເດໂມແຄຣັດ ໂດຍ
ຕັ້ງຄຳຖາມເຖິງຄວາມຈົງຮັກພັກດີຕໍ່ສະຫະລັດ ຂອງຜູ້
ສະໝັກຊາວມຸດສະລິມລາຍນີ້ ແລະ ພະຍາຍາມເຊື່ອມ

ໂຍງລາວກັບແນວຄິດຫົວຮຸນແຮງຈັດຫຼາຍ
ຄັ້ງ.  ເຊິ່ ງກ່ອນໜ້ານີ້  ທຣຳ ພະຍາຍາມ
ວິພາກວິຈານສາສະໜາຂອງ ທ່ານ ເອລ-ຊາ
ເອດ ມາຕະຫຼອດຊ່ວງຫາສຽງ ພ້ອມທັງ
ອ້າງວ່າຄຳເວົ້າໃນອະດີດ ແລະ ພູມຫຼັງຂອງ

ລາວສະທ້ອນເຖິງຄວາມເຫັນອົກເຫັນໃຈ
ກຸ່ມຫົວຮຸນແຮງຈັດ.

ໃນຂະນະທີ່ ທ່ານ ເອລ-ຊາເອດ
ໄດ້ປະຕິເສດຂໍ້ກ່ າວຫາ ແລະ ປະນາມການ
ໂຈມຕີຂອງ ທຣຳ ມາໂດຍຕະຫຼອດ. ທັງນີ້

ທ່ານ ເອລ-ຊາເອດ ເຊິ່ງເຄີຍເຮັດວຽກດ້ານ
ສາທາລະນະສຸກ ຢືນຢັນວ່າລາວມີຄວາມ
ຮັກຊາດ ແລະ ປະຕິເສດຄວາມກ່ຽວຂ້ອງ
ກັບກຸ່ ມ ພຣາດອນພາບມຸດສະລິມ  (
Muslim Brotherhood)  ເ ຊິ່ ງເ ປັນ

ຂະບວນການອິດສະລາມທີ່ມີເຄືອຂ່າຍໃນ
ຫຼາຍປະເທດ ໂດຍລັດຖະບານສະຫະລັດ
ກຳນົດໃຫ້ບາງສາຂາຂອງກຸ່ມນີ້ ເ ປັນອົງ
ກອນກໍ່ການຮ້າຍ.

ທີ່ມາ: AFP

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.



10 ມະຫາສານ ລາຍວັນ ໂຄສະນາ ວັນອັງຄານ 27 ຕຸລາ 2026 · ສະບັບທີ 008

ມະຫາສານ ລາຍວັນ · ຂ່າວປະຈຳວັນຈັນ 26 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 10 / 13

ໂຄສະນາ

https://wa.me/8562058886182?text=%E0%BA%AA%E0%BA%B0%E0%BA%9A%E0%BA%B2%E0%BA%8D%E0%BA%94%E0%BA%B5%20EDS%2C%20%E0%BA%82%E0%BB%89%E0%BA%AD%E0%BA%8D%E0%BB%80%E0%BA%AB%E0%BA%B1%E0%BA%99%E0%BB%82%E0%BA%84%E0%BA%AA%E0%BA%B0%E0%BA%99%E0%BA%B2%E0%BA%A2%E0%BA%B9%E0%BB%88%20%E0%BA%A1%E0%BA%B0%E0%BA%AB%E0%BA%B2%E0%BA%AA%E0%BA%B2%E0%BA%99%20%E0%BB%81%E0%BA%A5%E0%BA%B0%20%E0%BA%A2%E0%BA%B2%E0%BA%81%E0%BA%9B%E0%BA%B6%E0%BA%81%E0%BA%AA%E0%BA%B2%E0%BB%80%E0%BA%A5%E0%BA%B7%E0%BB%88%E0%BA%AD%E0%BA%87%E0%BA%AA%E0%BB%89%E0%BA%B2%E0%BA%87%E0%BB%80%E0%BA%A7%E0%BA%B1%E0%BA%9A%E0%BB%84%E0%BA%8A%E0%BA%97%E0%BB%8C%20%2F%20%E0%BB%81%E0%BA%AD%E0%BA%B1%E0%BA%9A%20%2F%20%E0%BA%A5%E0%BA%B0%E0%BA%9A%E0%BA%BB%E0%BA%9A


11 ມະຫາສານ ລາຍ
ວັນ ມະຫາສານ ມື້ນີ້: ນ້ຳມັນ, ເງິນ, ຄຳ, ຫວຍ, ອາກາດ ວັນອັງຄານ 27 ຕຸລາ 2026 ·

ສະບັບທີ 008

ສະໜັບສະໜູນໂດຍ [ແບຣນຂອງທ່ານ] · ພື້ນທີ່ນີ້ວ່າງ — ໜ້າຂໍ້ມູນທີ່ຄົນເປີດເບິ່ງທຸກມື້ WhatsApp 020 5888 6182

ລາຄານ້ຳມັນ 18 ແຂວງ ກີບ/ລິດ · ມີຜົນ 22/10/2026

ແຂວງ ແອັດຊັງ 95 ທຳມະດາ 91 ກາຊວນ

ນະຄອນຫຼວງວຽງຈັນ 40,230 34,490 34,040

ແຂວງວຽງຈັນ 40,230 34,490 34,040

ຜົ້ງສາລີ 41,220 35,480 35,030

ຫຼວງນ້ຳທາ 40,720 34,990 34,530

ອຸດົມໄຊ 40,900 35,160 34,710

ບໍ່ແກ້ວ 40,330 34,590 34,140

ຫຼວງພະບາງ 40,740 35,000 34,550

ຫົວພັນ 40,740 35,000 34,550

ໄຊຍະບູລີ 40,550 34,820 34,370

ຊຽງຂວາງ 40,430 34,680 34,230

ໄຊສົມບູນ 40,650 34,910 34,470

ບໍລິຄຳໄຊ 40,280 34,540 34,090

ຄຳມ່ວນ 40,260 34,520 –

ສະຫວັນນະເຂດ 40,260 34,520 34,070

ສາລະວັນ 40,510 34,780 34,330

ເຊກອງ 40,510 34,770 34,330

ຈຳປາສັກ 40,290 34,550 34,100

ອັດຕະປື 40,560 34,820 34,370

ແຫຼ່ງ: ລາຍການລາຄາ ລັດວິສາຫະກິດນ້ຳມັນເຊື້ອໄຟລາວ · mahaxan.com/today/fuel ·
ຂຶ້ນ ລົງ ທຽບກັບລາຄາກ່ອນ (17/09)

ປະຕິທິນ ວັນສຳຄັນ ທີ່ໃກ້ມາເຖິງ

27/10 ວັນບຸນຊ່ວງເຮືອ ນະຄອນຫຼວງວຽງຈັນ

03/11 ວັນພຣະ

09/11 ວັນພຣະ

10/11 ເດືອນ 12

ອັດຕາແລກປ່ຽນ ກີບ · BCEL 26/10/2026

ສະກຸນເງິນ ຊື້ (ເງິນສົດ) ຂາຍ

USD ໂດລາ ສະຫະລັດ 22,284 22,630

THB ບາດ ໄທ 669.32 682.25

CNY ຢວນ ຈີນ 3,328 3,393

EUR ເອີໂຣ 24,981 25,481

VND ດົ່ງ ຫວຽດນາມ 0.86 0.87

JPY ເຢັນ ຍີ່ປຸ່ນ 141.78 144.46

SGD ໂດລາ ສິງກະໂປ 17,131 17,812

GBP ປອນ ອັງກິດ 29,790 30,382

ສະເລ່ຍທະນາຄານ (ທຫລ): USD ຊື້ 22,405 · ຂາຍ 22,628 · ຂຶ້ນ ລົງ ທຽບກັບມື້ກ່ ອນ

ລາຄາຄຳ ກີບ · ຂາຍ

ຄຳຮູບປະພັນ 1 ບາດ

44,800,000
50,000

ຄຳແທ່ງ 99.99% · 1 ກຣາມ

2,958,600
23,000

ອັບເດດ 27/10 05:15 ·
mahaxan.com/today/gold

ຫວຍພັດທະນາງວດ
182

ອອກວັນທີ 26/10/2026

160042
ງວດ 181 · 23/10 740111

ງວດ 180 · 22/10 278077

ງວດ 179 · 21/10 435208

ງວດ 178 · 20/10 697767

ພະຍາກອນອາກາດ ວັນອັງຄານ 27 ຕຸລາ 2026

ເມືອງ ຕ່ຳ–ສູງ ສະພາບ

ວຽງຈັນ 23.0–30.7°C ເມກບາງສ່ວນ

ຫຼວງພະບາງ 22.1–31.1°C ເມກບາງສ່ວນ

ໂພນສະຫວັນ 16.6–26.8°C ເມກບາງສ່ວນ

ຊຳເໜືອ 17.1–24.8°C ມີເມກຫຼາຍ

ສະຫວັນນະເຂດ 24.0–31.1°C ມີຝົນ

ປາກເຊ 23.3–31.8°C ມີຝົນ

ແຫຼ່ງ: MET Norway · ຂໍ້ມູນສົດ: mahaxan.com/today

ຕົວເລກປ່ຽນທຸກມື້ — ເບິ່ງສົດ
ລາຄານ້ຳມັນ, ເງິນ, ຄຳ, ຫວຍ ແລະ ອາກາດ ອັບເດດສົດ ທີ່
mahaxan.com/today

ມະຫາສານ ລາຍວັນ · ຂ່າວປະຈຳວັນຈັນ 26 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 11 / 13

ລົງໂຄສະນາ
ໃນ ມະຫາສານ
ລາຍວັນ

WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ
· ຈອງເປັນລາຍວັນ, ລາຍ
ອາທິດ ຫຼື ລາຍເດືອນ ·
ທີມງານອອກແບບໃຫ້ຟຣີ



12 ມະຫາສານ ລາຍວັນ ແຈ້ງການ ວັນອັງຄານ 27 ຕຸລາ 2026 · ສະບັບທີ 008

ແຈ້ງການ

ແຈ້ງການມອດໄຟ ວັນທີ 28/10/2026
ວັນທີ  28/10/2026  ໃນຂົ ງເ ຂດບ້ ານ

ໜອງສະໂນຄຳ ເມືອງ ສີໂຄດຕະບອງ ນະຄອນຫຼວງ
ວຽງຈັນ

ວັນທີ  28/10/2026  ໃນຂົ ງເ ຂດບ້ ານ
ຊຽງດາ ເມືອງ ໄຊເສດຖາ ນະຄອນຫຼວງວຽງຈັນ

ວັນທີ  28/10/2026  ໃນຂົ ງເ ຂດບ້ ານ
ໂຊກຄຳ ເມືອງ ໄຊເສດຖາ ນະຄອນຫຼວງວຽງຈັນ

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ · ຂ່າວປະຈຳວັນຈັນ 26 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 12 / 13

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື ເຂົ້ າ mahaxan.com/newspaper

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ



13 ມະຫາສານ ລາຍວັນ ທ້າຍສະບັບ ວັນອັງຄານ 27 ຕຸລາ 2026 · ສະບັບທີ 008

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ ຈັດພິມໂດຍ ມະຫາສານ
(mahaxan.com) · 302/3B ຊັ້ນ 3 ອາຄານວຽງວັງ, ຖະໜົນບໍລິ
ຈັນ, ນະຄອນຫຼວງວຽງຈັນ · info@mahaxan.com ·
WhatsApp +856 20 5888 6182
ຂ່າວໃນສະບັບນີ້ ເຜີຍແຜ່ໃນ mahaxan.com ວັນຈັນ 26 ຕຸລາ
2026. ສົ່ງຕໍ່ PDF ນີ້ໃຫ້ໝູ່ໄດ້ຟຣີ ໂດຍບໍ່ດັດແກ້ເນື້ອໃນ.

ມະຫາສານ ລາຍວັນ · ຂ່າວປະຈຳວັນຈັນ 26 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 13 / 13

ເຂົ້າເຖິງຜູ້ອ່ານຄົນລາວ ທຸກເຊົ້າ

ເບິ່ງລາຄາ: mahaxan.com/media-kit

ໂຄສະນາ

ໜ້າຫຼັງ ແມ່ນໜ້າທີ່ເຫັນທຸກຄັ້ງທີ່ປິດໜັງສືພິມ. ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ.

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື
ເຂົ້ າ mahaxan.com/newspaper


